
ST.AUREUS PATOGEN SHTAMMLARIDAN ZARDOB OLISH 

TEHNOLOGIYASI 

Qurbonova  S.Y., Murodova I.A., Yo‘ldasheva S.M. 

Toshkent davlat stomatologiya instituti,                                                        

Toshkent vaksina va zardoblar ilmiy tadqiqot instituti  

 

 Dolzarbligi. Stafilokokkli infeksiyalar tibbiy amaliyotda eng muhim 

muammolardan biridir. St.aureus turli xil lokalizatsiyali kasalliklarni yengildan 

umumiy shakllarga qadar keltirib chiqaradi.Ushbu patologiyani davolashda 

qiyinchiliklardan biri patogenga qarshi ishlatiladigan antibiotiklarga turg‘unligi, 

kasallik surunkali tabiati, shuningdek, uning immunitet tizimi funksiyalarini 

pasaytirishi fonida rivojlanadi. St.aureus infeksiyalarni oldini olish va davolash 

uchun antigen preparatlarni tayyorlashda patogen shtammlarini davriy (reaktor) 

yetishtirish usulidan foydalanish imkoniyatiga asoslanadi. 

I.I.Mechnikov birinchi marta St.aureusning shtammlari(5,9,1986,1999)ni 

hujayra devorlari antigenlarini o‘rgangan vasuvli ekstraktlarda zardoblar ishlab 

chiqqan. Undan keyingi tadqiqotlar natijasida St.aureus asosiy toksini protein A 

sintezi uchun masul bo‘lgan spageni 5-sonli immunogen shtammlarida mavjudligi 

ko‘rsatilgan. Rivojlangan davlatlarda St.aureusshtammlari keng qamrovli 

o‘rganilib, ularga qarshi zardob olish amaliyoti yo‘lga qo‘yilgan. Bizning 

Respublikamizda ushbu amaliyot 90-yillarda Toshkent vaksina va zardoblar ilmiy-

tatqiqot institutida ishlab chiqarilgan. Bugungi kunda St.aureusga qarshi zardob 

olishni yana qayta yo‘lga qo‘yish nafaqat institut ravnaqi balki mamlakatimiz 

tibbiyotida erishilgan yutuqlaridan biri bo‘ladi. 

Tatqiqot maqsadi. St.aureus davriy ravishda o‘stirib kelinadigan patogen 

shtammlarini genlarini o‘rganish va ulardan zardob olish. 

Tekshirish materiallari va usullari. Tekshirish materiallari  Toshkent 

vaksina va zardoblar ilmiy tadqiqot instituti milliy kolleksiya labaratoriyasi 

St.aureus shtammlarini bakteriologik labaratoriyada o‘stirib tayyor biomassa 

olinadi. St.aureus toksik genlarini skrining qilinadi, quyonlarda St.aureus 

infeksiyasiga qarshi immunogen faollikni o‘rganiladi. Quyonlar qon zardobidan 

antigen zardob preparat yaratiladi. Tekshirish ishlarini olib borishda bevosita 

bakteriologik, molekulyar genetik, klinik taxlil, biotexnologik metodlardan 

foydalaniladi. 

Xulosa. Molekulyar genetik darajada olingan St.aureusqarshi zardob 

preparatlar immunitet tizimini faollashtirish qobiliyati o‘rganiladi. Antibiotik 

terapiya kamaytiriladi, kasalliklar davosi va profilaktikasiga yordam beriladi. 

 

IMMUNOGLOBULIN E KLINIK AHAMIYATI 

Qutlimuratov I.Sh. 

Toshkent tibbiyot akademiyasi 

 

Immunoglobulin E (IgE) faqat sut emizuvchilarda uchraydigan antitelolar 

sinfidir. IgE molekulasi ikkita og'irzanjir (e-zanjir) va k- yoki l-tipdagi ikkita 

yengil zanjirdan iborat. Qon plazmasidagi IgEning miqdori juda past bo'lib, 

ularning asosiy roli allergik reaksiyalarning rivojlanishida, bundan tashqari, 

parazitlar, gelmintlarga qarshi immun javob reaksiyasida ishtirok etish. 

IgE 1966 va 1967-yillarda AQShlik Kimishige Ishizaka va uning rafiqasi 

Teruko Ishizaka, Shvetsiyalik C.G.O. Yoxansson va Hans Bennich ikki tadqiqot 

guruhi tomonidan mustaqil ravishda kashf etilgan. 1969-yilda ular yangi antitelolar 

sinfi kashf etilganligi haqida qo'shma maqola chop etishdi. 

IgE antitelolarning eng kichik sinfidir: Ularning ulushi barcha qon antitelo 

molekulalarining 0,05% ni tashkil qiladi. Masalan, immunoglobulinlarning 75% G 

ga to'g'ri keladi. Biroq, allergic reaksiyalar rivojlanishi bilan ularning nisbati 

ustunlik qiladi. 

IgE I tipdagi gipersezuvchanlik reaksiyalari va shuningdek turli xil allergic 

ko'rinishlarning rivojlanishida asosiy rol o'ynaydi: allergik astma, sinusitning ko'p 

turlari, allergik rinit, oziq-ovqat allergiyalari, surunkali eshak yemining o'ziga xos 

turlari va atopic dermatit. IgE anafilaktik preparatlar, ari zahari va 

desensibilizatsiya qiluvchi immunoterapiyada ishlatiladigan antigenlar, 

shuningdek, allergenlarga javob berishda ishtirok etadi. IgE molekulalarining Fc 

hududlari semiz hujayralari va bazofillar ustidagi maxsus retseptorlari bilan o'zaro 

ta'sir qiladi. IgEni allergen bilan bog'lagandan so'ng, semiz hujayralari gistamin, 

leykotrienlar va ba'zi interleykinlarni ajratishni boshlaydi, bu esa allergic 

reaksiyalarning rivojlanishiga olib keladi. Bazofillar va semiz hujayralari bilan 

bog'liq bo'lgan IgEning ta'siri nafaqat allergenlarga, balki ba'zi bakterial vositalar 

va parazitlarga, masalan, gelmintlarga qarshi qaratilgan. 

IgE saraton hujayralarining immun tizimi tomonidan tanib olinishida muhim 

rol o'ynashi mumkin, garchi ularning bu jarayondagi mumkin bo'lgan roli yaxshi 

o'rganilmagan . 

Gipersezuvchanlik reaksiyalarining rivojlanishiga moyil bo'lgan odamlarda 

qondagi IgE darajasi odatdagidan o'n baravar yuqori bo'lishi mumkin. Shu bilan 

birga, IgE kontsentratsiyasining oshishi simptomlarni keltirib chiqarish uchun 

yetarli bo'lmasligi mumkin va ko'plab astmatiklar normal IgE qon darajasiga ega. 

IgE turli xil allergic reaksiyalarning rivojlanishida ishtirok etadi va anafilaksiya 

paydo bo'lishida ishtirok etishi mumkin. Allergologik testing asosi IgE 

kontsentratsiyasini aniqlashdir . 

Tizimli qizil yugurik, revmatoid artrit va psoriaz kabi ko'plab autoimmune 

kasalliklarda plazmada IgE darajasi ko'tariladi. 

Tekkshirsh usuli: immunofement tahlili (IFА). Manba: qon plazmasi. 

IgE normasi 0-12 oylik bolalarda 0-15, 1-6 yoshda 0-60, 6-10yoshda 0-90, 

10-16yoshda 0-200, 16 yosh va kattalarda 0-100 kU/l. 
Adabiyotlar. 

BIRLAMCHI BOSH OG‘RIQLARIDAGI ABUZUS BOSH 

OG‘RIG‘INING KLINIK-NEVROLOGIK XUSUSIYATLARI 

Rahimova Sh.M., Saidvaliyev F.S. 

Toshkent tibbiyot akademiyasi, O‘zbekiston, Toshkent 

 

Kirish. Surunkali migren yoki zo‘riqish bosh og‘rig‘ida bosh og‘riqlari 

xurujlarini bartaraf etish uchun analgetiklar yoki triptanlar kabi boshqa dorilarni 

suiste’mol qilish natijasida yuzaga keladigan ikkilamchi bosh og‘rig‘I - Abuzus 

bosh og‘rig‘i (ABO)dir. ABO qaysi dori guruhlarini suiste’mol qilishdan kelib 

chiqadi, kimlarda uchraydi, keltirib chiqaruvchi xavf omillari to‘liq o‘rganilmagan 

va munozarali mavzudir. 

Tadqiqot maqsadi. Migren va zo‘riqish bosh og‘rig‘ida abuzus bosh 

og‘rig‘ini prognozlash. 

Tadqiqot materiali va metodlari. “Alisher shifo med TashMI” xususiy 

klinikasida migren va zo‘riqish bosh og‘rig‘idan kelib chiqqan ABO bilan 

kasallangan 18 yoshdan 55 yoshgacha bo‘lgan 82 nafar bemor (ular orasida 

erkaklar 20 nafar: migren bilan - 8 ta, ZBO bilan - 12 ta; ayollar - 62 ta: 42 ta 

migren bilan, 20 ta ZBO bilan). Har ikki guruhda ABO kelib chiqishi 

prognozlandi. 

Natijalar. Har ikki guruhda ham ABO ayollarda ko‘proq uchradi. Har ikki 

guruhda ham ABO o‘rta yoshlilarda, ya’ni mehnatga yaroqlilarda kelib chiqishi 

aniqlandi. Har ikki guruhda ham ABO aqliy mehnat bilan 

shug‘ullanmaydiganlarda ko‘proq kuzatildi. ABO kelib chiqishida kombinirlangan 

og‘riq qoldiruvchi dori vositalari asosiy o‘rin tutishi aniqlandi. 

Xulosalar. Bizning natijalarimiz shuni ko‘rsatdiki, mehnat yoshidagi bosh 

og‘rig‘idan shikoyati bo‘lgan, surunkali migren va ZBO bilan kasallangan, aqliy 

mehnat bilan shug‘ullanmaydigan, kombinirlangan og‘riq qoldiruvchi dori 

vositalarini suiste’mol qilgan ayol jinsidagilar ABO kelib chiqishida xavf omili 

bo‘lishi mumkin.  

